Nafarroako Parlamentuko Mahaiak, 2012ko urriaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, 365/2012 Ebazpenak zahar etxeen, ezgaitasunak dituzten pertsonentzako zentroen eta gaixotasun mentalak dituzten pertsonentzako zentroen kudeaketan dituen eraginei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Gizarte Politiketako Batzordean izapidetzea.

Iruñean, 2012ko urriaren 22an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduan ezarritakoaren babesean, ondoko galdera aurkeztu du, Gizarte Politiketako kontseilariak batzordean ahoz erantzun dezan.

Iragan irailaren 19an, Gizarte Politikako eta Kontsumoko Zuzendaritza Nagusiak kreditu-gehikuntza bat eskatu zuen, 365/2012 Ebazpenaren bidez, “Bizibiderik gabeko familia nafarrendako laguntzak” kontusailari dagokionez.

Ebazpen horretan adierazten zenez, “Arestiko puntuko finantzaketa ondoko kontusailetako kredituaren kargura eginen da , 2.116.276,79 euroko zenbatekoan, guztira”.

Hona kontusailen azalpena: 

• Nagusien zentroen kudeaketa.

• ‑Ezgaitasuna duten pertsonen zentroen kudeaketa.

• ‑Gaixotasun mentala dutenen zentroen kudeaketa.

1.- Zer ondorio helduko dira 2012ko irailaren 19ko 365/2012 Ebazpenetik, nagusien zentroen, ezgaitasuna duten pertsonen zentroen eta gaixotasun mentala duten pertsonen zentroen kudeaketari dagokionez?

